
Կալիֆորնիայի արագընթաց երկաթուղի Մեծ պատկեր  

Կալիֆորնիայի արագընթաց երկաթուղու իշխանությունները (իշխանություններ) 

պատասխանատու են երկրում առաջին արագընթաց երկաթուղային համակարգի պլանավորման, 

նախագծման, կառուցման և շահագործման համար: Կալիֆորնիայի արագընթաց երկաթուղին 

իրար կկապի նահանգի մեծագույն շրջանները, կնպաստի տնտեսական զարգացմանը և ավելի 

մաքուր շրջակա միջավայրին, կստեղծի աշխատատեղեր և կպահպանի գյուղատնտեսական և 

պաշտպանված հողերը: Մինչև 2029թ. համակարգը ժամում 200 մղոն արագությունով Սան 

Ֆրանցիսկոյից Լոս Անջելես կհասցնի երեք ժամից պակաս ժամանակում: Հետագայում 

համակարգը կընդլայնվի՝ ընդգրկելով Սակրամենտոն և Սան Դիեգոն, ընդամենը 800 մղոն՝ 24 

կայարաններով: Բացի դրանից, իշխանությունները համագործակցում են տարածաշրջանային 

գործընկերների հետ՝ կյանքի կոչելու համար ամբողջ նահանգի երկաթուղու արդիականացման 

պլանը, որը միլիարդավոր դոլարներ կներդնի տեղական և տարածաշրջանային երկաթուղային 

գծերի մեջ՝ համահունչ լինելու 21-րդ դարի փոխադրումների կարիքների հետ:  

Կալիֆորնիայի 170,000 մղոն ճանապարհները երկրի ամենազբաղված ճանապարհներն են: 

Յուրաքանչյուր տարի ավտոմեքենաների խցանումները նահանգային տնտեսությունից խլում են $18.7 

միլիարդ դոլար՝ վաթնած ժամանակի և վառելանյութի պատճառով: Մինչդեռ, երթևեկությունը 

Կալիֆորնիայի միջնահանգային ճանապարհներով աճում է հինգ անգամ ավելի արագ, քան մեծանում 

են այդ ճանապարհների անցանելիությունը: Լոս Անջելեսի և Ծովածոցի տարածքների միջև 

ավիափոխադրումները (ԱՄՆ-ում կարճ հեռավորության ամենազբաղված շուկան՝ տարեկան 5 միլիոն 

ուղևորներով) համարվում են ամենաուշացողները երկրում: Գրեթե չորս թռիչքներից մեկը ուշանում է 

մեկ կամ ավելի ժամով:  

Հաջորդ 30-40 տարիների ընթացքում Կալիֆորնիայի ներկայիս 38 միլիոնանոց բնակչությանը 

կավելանա Նյու Յորք նահանգի ներկայիս բնակչության քանակը: Այս աճի հետ կապված 

փոխադրումների պահանջի աճը պահանջում է ենթակառուցվածքային մեծ ներդրումներ: Հարցը 

նրանում չէ, թե արդյոք այդ ներդրումներն անհրաժեշտ են, այլ թե ինչպես այդ ներդրումները կարող են 

ավելի նպաստավոր լինել:  

Պարզ է, որ Կալիֆորնիան չի կարող ապահովել արդյունավետ տրանսպորտային համակարգ 50-60 

միլիոնանոց բնակչության համար “ավելի շատ նույնից” մոտեցմամբ:  

Կալիֆորնիայի պատմության մեջ հայտնի ներդրումը շրջադարձային դեր կատարող 

ենթակառուցվածքային բարելավումների մեջ առանցքային դեր է խաղացել իր տնտեսական-

էլեկտրակայինի կարգավիճակի համար: Արագընթաց երկաթուղին դրա տրամաբանական հաջորդ 

քայլն է: Այլ երկրների – համաշխարհային տնտեսության մեջ Կալիֆորնիայի մրցակիցների – 

փորձառությունը ցույց է տալիս, որ արագընթաց երկաթուղին անբաժանելի մաս է կազմում 

արդյունավետ տրանսպորտային համակարգ կառուցելու հարցում՝ խթանելով տնտեսական 

արդյունավետությունն ու նպաստելով ավելի կայուն հասարակության ձևավորմանը:  

www.hsr.ca.gov | (916) 324-1541 | info@hsr.ca.gov  

“Եթե Դուք հավատում եք, 

որ Կալիֆորնիան 

կշարունակի աճել, ինչպես 

որ ես եմ հավատում, և որ 

միլիոնավոր նոր մարդիկ 

են ապրելու մեր 

նահանգում, ապա սա շատ 

խելացի ներդրում է: Նոր 

թռիչքուղիների 

կառուցումը և մեր 

օդանավակայանների ու 

մայրուղիների ընդլայնումը 

միակ այլընտրանքը չէ:”  

- Էդմունդ Գ. Բրաուն Ջր., 

Կալիֆորնիայի 

նահանգապետ  

“Մեծագույն նոր 

արագընթաց երկաթուղին 

մի քանի տարիների 

ընթացքում կստեղծի 

հազարավոր 

շինարարական 

աշխատատեղեր և 

մշտական 

աշխատատեղեր 

երկաթուղու 

աշխատակիցների 

համար, ինչպես նաև 

կնպաստի տնտեսական 

գործունեության աճին այն 

տարածքների համար, ուր 

այն հասնում է:”  

- Նախագահ Բարակ Օբամա  

ԱՐԱԳԸՆԹԱՑ ԵՐԿԱԹՈՒՂԻՆ ԱՐԺԵՔԻ ՏԵՍԱՆԿՅՈՒՆԻՑ ԱՎԵԼԻ ԱՐԴՅՈՒՆԱՎԵՏ Է, ՔԱՆ 

ԱՅԼԸՆՏՐԱՆՔՆԵՐԸ Նահանգի մայրուղիներին և օդանավակայաններին համարժեք նոր 

հնարավորություններ տրամադրելը երկու և ավելի անգամ ավելի կարժի, քան ներդրումը Սան 

Ֆրանցիսկոյից Լոս Անջելես արագընթաց երկաթուղու համակարգին: Եթե դա անգամ հնարավոր է, 

դա նշանակում է 4,300 նոր մայրուղու գծերի, 115 օդանավակայանի լրացուցիչ դարպասների և 

օդանավակայանի չորս նոր վազկուղիների կառուղում՝ $158 միլիարդ հաշվարկային արժեքով: Մինչ 

արագընթաց երկաթուղու համակարգը կշահագործվի առանց սուբսիդիաների, Caltrans-ի 

հաշվարկներով այդ նոր մայրուղիների գծերի շահագործումը և վերանորոգումը 50 տարվա 

ընթացքում կարժի $132.8 միլիարդ դոլար:  

ԿԱԼԻՖՈՐՆԻԱՅԻ ԱՇԽԱՐՀԱԳՐՈՒԹՅՈՒՆԸ ՇԱՏ ՀԱՐՄԱՐ Է ԱՐԱԳԸՆԹԱՑ ԵՐԿԱԹՈՒՂՈՒ 

ՀԱՄԱՐ Կալիֆորնիայի աշխարհագրությունը շատ հարմար է արագընթաց երկաթուղու համակարգ 

կառուցելու համար: Գոյություն ունեցող միջազգային համակարգերը ցույց են տվել, որ արագընթաց 

երկաթուղին ավելի արդյունավետ է, տնտեսապես մատչելի և շրջակա միջավայրի համար 

նպաստավոր, քան ավտոմեքենաները և օդանավերը՝ 100-ից 600 մղոն հեռավորության վրա գտնվող 

քաղաքների միջև փոխադրումների համար: Համեմատելով ավտոմեքենայով և օդանավով 

ճամփորդելու արժեքը, ժամանակը, պահանջվող էներգիան և ջերմոցային արտանետումները՝ 

արագընթաց երկաթուղին կհանգեցնի մեծ խնայողությունների:  

ԱՐԱԳԸՆԹԱՑ ԵՐԿԱԹՈՒՂԻՆ ԿԱՄՐԱՊՆԴԻ ԿԱԼԻՖՈՐՆԻԱՅԻ ՏՆՏԵՍԱԿԱՆ 

ՄՐՑՈՒՆԱԿՈՒԹՅՈՒՆԸ Կալիֆորնիայի արագընթաց երկաթուղին կխթանի տնտեսական 

զարգացումը, կօգնի գալիք տասնամյակների ընթացքում հասնելու բնապահպանական և էներգետիկ 

նպատակներին, ստեղծելու կարճաժամկետ և երկարաժամկետ աշխատատեղեր, բարելավելու 

փոխադրումները և խնայելու դրամական միջոցները: Կալիֆորնիայի բնակիչները սկսեցին տեսնել 

այս նպաստները 2014թ.-ին, երբ սկսվեց սկզբնական շինարարությունը և տրամադրեց այդքան 

անհրաժեշտ տնտեսական վերելքը Central Valley-ին: Ակնկալվում է, որ շինարարությունը կստեղծի 

տարեկան 20,000 աշխատատեղեր հինգ տարվա ընթացքում: Լոս Անջելեսը Սան Ֆրանցիսկոյին 

կապելը տարեկան կստեղծի 66,000 աշխատատեղեր 15 տարվա ընթացքում և Փուլ 1 Խառը 

համակարգը կստեղծի 2,900 մշտական շահագործման աշխատանքներ: Ոսկյա նահանգի  

մեծագույն տնտեսական կենտրոնները իրար կապելով՝ մեր 

տնտեսությանը հնարավորություն կընձեռնվի զարգանալ աննախադեպ 

տեմպերով: Մինչ այդ, ապրանքները ավելի արագ կտեղափոխվեն մեր 

նավահանգիստներից դեպի կենսական շուկաներ, երբ թեթևանա 

բեռնափոխադրումների երկաթուղային երթևեկությունը: Կալիֆորնիայի 

աշխատողները, ովքեր չափազանց շատ ժամանակ և դրամ են վատնում 

ավտոմեքենաներում և օդանավակայաններում, ավելի արդյունավետ 

կանցկացնեն իրենց ժամանակը: Սրանք միայն որոշ օրինակներն են, թե 

ինչպես է արագընթաց երկաթուղին նպաստելու տնտեսական 

զարգացմանը:  

ԱՐԱԳԸՆԹԱՑ ԵՐԿԱԹՈՒՂԻՆ ՏՐԱՄԱԴՐՈՒՄ Է ՆԵՐԴՐՈՒՄՆԵՐԻ 

ՀԻԱՆԱԼԻ ՀԱՍՈՒՅԹՆԵՐ. Proposition 1A-ի պարտատոմսերի միջոցներից 

$2.6 միլիարդ դոլար սկզբնական նահանգային ներդրումը արագընթաց 

երկաթուղու վրա կունենա $8.3-ից $8.8 միլիարդ դոլար զուտ տնտեսական 

ազդեցություն –  3:1 հասույթ: Նահանգային և տեղական 

կառավարությունները հետ կստանան ավելի քան $600 միլիոն՝ հարկային 

եկամուտների տեսքով, կամ արագընթաց երկաթուղու համակարգի 

նախնական շինարարության վրա նահանգի կողմից ծախսվելիք 

միջոցների գրեթե 25 տոկոսը:  

ՆՊԱՍՏՆԵՐ ՇՐՋԱԿԱ ՄԻՋԱՎԱՅՐԻ ԵՎ ԿՅԱՆՔԻ ՈՐԱԿԻ ՎՐԱ 

• Քաղաքային ծառատունկը կհանգեցնի GHG-ի 520,00 տոննայով 

կրճատման  

• Շահագործման առաջին տարում արագընթաց երկաթուղին 

ճանապարհներից կհեռացնի 31,000 ուղևոների ավտոմեքենաներ  

• 2019թ.-ից սկսած Caltrain-ի էլեկտրաֆիկացիայի ծրագիրը տարեկան 

կկրճատի մոտավորապես 68 հազար տոննա CO2  

ՆԱՀԱՆԳԻ ՏԱՐԱԾՔՈՎ ԱՌԱՋԱՐԿՎՈՂ ՏԵՂԱԿԱՅՈՒՄ   

Փուլ 1  

Փուլ 2  

XpressWest  

բարձրադիր անապատային միջանցք  

Առաջարկվող կայարաններ  

Առաջարկվող կայարաններ (Տարբերակ)  

ՄԱԿԱԳՐՈՒԹՅՈՒՆ  


